
Tam sim no NC Medicaid duav roos cov neeg uas muaj hnub nyoog 19 
xyoos mus txog 64 xyoo uas muaj nyiaj khwv tau los ntau dua. Koj tuaj 
yeem tau txais kev duav roos kev saib xyuas kev noj qab haus huv los 
ntawm Medicaid txawm tias koj tsis tsim nyog ua ntej los xij. Medicaid 
them rau kev mus ntsib tus kws kho mob, kuaj xyuas txhua xyoo, kev 
saib xyuas xwm txheej ceev, kev kho hniav, kev noj qab haus huv fab 
hlwb kev xav thiab ntau ntxiv – them nqi me ntsis los sis tsis tau them 
nqi dab tsi li.

Txij li Lub Kaum Ob Hlis Ntuj Tim 1, 2023, cov neeg feem coob tuaj 
yeem tau txais kev duav roos kev saib xyuas kev noj qab haus huv los 
ntawm NC Medicaid yog tias:

• Koj nyob hauv North Carolina
• Koj muaj hnub nyoog 19 xyoos mus txog 64 xyoos
• Koj yog neeg muaj xam xaj (qee tus neeg uas tsis yog neeg xam xaj 

As Mes Kas tuaj yeem tau txais kev duav roos kev noj qab haus huv 
los ntawm Medicaid).

• Thiab yog tias koj yim leej neeg cov nyiaj khwv tau los txhua hli  
poob qis dua li daim duab qhia hauv qab no:

Qhov Coob Tsawg Ntawm 
Yim Neeg

Cov Nyiaj Khwv Tau Los Txhua 
Hli Ntawm Xyoo 2024*

Cov Neeg Laus Uas Tsis Muaj 
Txij Nkawm

$1,732 los sis tsawg dua

Tsev Neeg Uas Muaj 2 Leeg $2,351 los sis tsawg dua
Tsev Neeg Uas Muaj 3 Leeg $2,970 los sis tsawg dua
Tsev Neeg Uas Muaj 4 Leeg $3,588 los sis tsawg dua
Tsev Neeg Uas Muaj 5 Leeg $4,207 los sis tsawg dua
Tsev Neeg Uas Muaj 6 Leeg $4,826 los sis tsawg dua

 *Qhov kev txwv ntawm cov nyiaj tau los tau hloov kho txhua xyoo. 
Qee tus neeg uas tsis yog neeg xam xaj As Mes Kas tuaj yeem tau txais 
kev duav roos kev noj qab haus huv los ntawm Medicaid. Txhawm rau 
kom muaj cai koj yuav tsum nyob hauv North Carolina thiab yog ib tus 
neeg uas tsis yog pej xeem uas muaj qhov xwm txheej kev nkag teb 
chaws uas tsim nyog. Ntau tus neeg hauv pawg no yuav tsum tau tos 
tsib xyoos ua ntej lawv thiaj tuaj yeem thov rau Medicaid (txawm tias 
muaj qee qhov kev zam, raws li tau piav qhia hauv qab no). 
Cov xwm txheej nkag teb chaws tsim nyog suav nrog:
• Cov Neeg Nyob Ruaj Khov Raug Cai (Tus Neeg Uas Muaj LPR/Npav 

Ntsuab) 
• Cov Neeg Khiav Tawm Teb Chaws  
• Cov Neeg Tawg Rog  
• Cov neeg nkag teb chaws Cuban/Haitian  
• Raug kaw nyob hauv Teb Chaws Mes Kas yam tsawg kawg ib xyoos 
• Cov neeg nkag teb chaws raug cai uas tau txais kev tso cai ua ntej 

xyoo 1980  
• Cov neeg tsis yog pej xeem, cov txij nkawm, cov me nyuam yaus los 

sis cov niam txiv ("Raug Ua Phem" txhais tau hais tias ib tus neeg 
uas tau ntsib kev tsim txom los ntawm ib tus neeg hauv tsev neeg.)

• Cov neeg raug tsim txom ntawm kev ua lag luam muag neeg thiab 
lawv tus txij nkawm, tus me nyuam, kwv tij los sis niam txiv los sis 
cov tib neeg uas tseem tos rau daim ntawv thov rau tus neeg uas 
raug tsim txom los ntawm vis xaj kev ua lag luam muag neeg  

• Tau txais kev ncua ntawm kev ntiab tawm teb chaws (qhov xwm 
txheej tshwj xeeb zoo ib yam li kev khiav tawm teb chaws)

• Cov tswv cuab uas tsis yog neeg xam xaj ntawm pawg neeg Khab 
uas tau txais kev lees paub los ntawm tsoom fwv los sis Neeg Mes 
Kas Khab uas yug hauv teb chaws Canada  

• Cov pej xeem ntawm Cov Pov Txwv Marshall, Micronesia thiab 
Palau uas nyob hauv ib lub xeev hauv Teb Chaws Mes Kas los sis 
thaj av hauv Teb Chaws Mes Kas (hu ua Kev Cog Lus ntawm Lub 
Koom Haum Ywj Pheej los sis cov neeg tsiv teb tsaws chaw COFA)

Qee cov neeg uas tsis yog neeg xam xaj Mes Kas nyob rau hauv cov npe 
saum toj no tsis tas yuav tos 5 xyoos thiaj li muaj cai tau txais Medicaid, 
suav nrog cov poj niam cev xeeb tub, cov me nyuam yaus hnub nyoog 
qis dua 19 xyoos, cov neeg khiav tawm teb chaws, cov neeg tawg rog, 
cov neeg raug tsim txom ntawm kev lag luam muag tib neeg, Cov Neeg 
Nkag Teb Chaws Cuban-Haitian, thiab cov neeg uas tam sim no muaj 
LPR raws li txoj cai thiab yav dhau los yog neeg khiav tawm teb chaws, 
cov neeg tawg rog, cov neeg raug tsim txom los ntawm kev ua lag luam 
muag neeg, los sis Cov Neeg Nkag Teb Chaws Cuban-Haitian.  Tsis tas 
li ntawd, txhua tus neeg uas tsis yog pej xeem los ntawm cov npe teev 
saum toj no uas ntsig txog nrog cov tub rog xws li cov qub tub rog, cov 
tub rog ua hauj lwm (thiab lawv cov txij nkawm thiab cov me nyuam 
yaus) tsis tas yuav tos tsib xyoos thiaj li muaj cai tau txais Medicaid. Tag 
nrho lwm cov neeg uas tsis yog pej xeem nyob rau hauv cov npe teev 
saum toj no yuav tsum tau tos tsib xyoos txij li lub sij hawm tau txais 
lawv qhov xwm txheej kev nkag teb chaws uas tsim nyog thiaj li muaj cai 
tau txais Medicaid.

Yog tias tsis muaj cov xwm txheej nkag teb chaws uas tsim nyog li tau 
teev tseg saum toj no siv tau rau koj:
Yog tias koj tsis yog neeg xam xaj As Mes Kas los sis ib feem ntawm 
pawg neeg nkag teb chaws no, tab sis koj yuav tsim nyog rau NC 
Medicaid, koj kuj tseem tuaj yeem thov kom tau txais kev duav roos 
xwm txheej ceev uas suav nrog:
• Them rau cov nqi yug me nyuam. Tau txais kev duav roos rau cov 

nqi kho mob thaum lub sij hawm phais yug me nyuam thiab yug me 
nyuam. Koj tuaj yeem thov ntev txog peb lub hlis tom qab yug me 
nyuam.

• Them rau cov kev pab cuam xwm txheej ceev. Tau txais kev duav 
roos rau cov nqi kho mob ntawm kev kho mob xwm txheej ceev, xws li 
plawv nres, mob stroke, los sis ua tsheb sib tsoo hnyav. Koj tuaj yeem 
thov ntev txog peb lub hlis tom qab muaj xwm txheej ceev.

Txhawm rau kom tau txais kev duav roos xwm txheej ceev no, thov rau 
NC Medicaid li qub qab — tab sis koj tsis tas yuav qhia cov ntaub ntawv 
los sis teb cov lus nug txog koj qhov xwm txheej kev nkag teb chaws.
Kuv cov ntaub ntawv puas tuaj yeem muab sib faib qhia txhawm rau 
tswj siv rau kev nkag teb chaws?  
Medicaid tsis tshaj tawm cov ntaub ntawv rau kev tswj siv txoj cai los sis 
Kev Tswj Siv Rau Nkag Teb Chaws thiab Se (Immigration and Customs 
Enforcement, ICE). Koj cov ntaub ntawv yuav raug khaws cia ua ntiag 
tug thiab tsis pub leej twg paub. Qhov no suav nrog cov ntaub ntawv 
rau koj cov tib neeg hauv tsev neeg nrog cov xwm txheej kev nkag teb 
chaws sib txawv. Koj cov ntaub ntawv tsis tuaj yeem siv rau lub hom 
phiaj kev tswj hwm kev nkag teb chaws. 
Koj tsuas yog yuav tsum tau muab cov xwm txheej kev nkag teb chaws 
los sis tus lej Xaus Saus rau cov neeg hauv tsev neeg uas tab tom 
thov rau kev duav roos. Piv txwv li, niam txiv uas tsis yog cov neeg tsiv 
teb tsaws chaw uas tsim nyog tuaj yeem thov sawv cev ntawm tus me 
nyuam uas muaj cai. Cov niam txiv tsis tas yuav muab lawv tus kheej 
qhov xwm txheej kev nkag teb chaws. Yog xav paub ntxiv txog kev muaj 
cai tau txais kev tuav pov hwm kev noj qab haus huv rau cov neeg tsiv 
teb tsaws chaw, nyeem daim ntawv no ntawm NC Lub Chaw Rau Kev 
Ncaj Ncees. 

Puas yog kev thov los sis kev tau txais Medicaid suav tias yog kev tsub 
nqi rau pej xeem?
Tsis yog. Kev thov los sis kev tau txais Medicaid tsis ua rau ib tus neeg 
raug “kev tsub nqi them rau pej xeem”. Nws yuav tsis cuam tshuam 
rau koj qhov xwm txheej kev nkag teb chaws los sis koj daim ntawv 
thov nkag teb chaws. Tsuas yog peb qhov txiaj ntsig tau txais kev txiav 
txim siab tsis zoo yog tias koj xa daim ntawv thov nkag teb chaws: Cov 
Nyiaj Khwv Tau Los Ntxiv Fab Kev Ruaj Ntseg (Supplementary Security 
Income, SSI), Kev Pab Cuam Ib Ntus rau Cov Tsev Neeg Txom Nyem 
(Temporary Assistance for Needy Families, TANF), thiab Medicaid tsuas 
yog siv rau kev mus pw hauv tsev kho mob ncua sij hawm ntev los sis 
kev saib xyuas hauv tsev laus.  

Cov Xwm Txheej Kev Nkag Teb Chaws thiab 
Kev Muaj Cai rau Kev Nthuav Dav Medicaid 



Tag nrho lwm qhov txiaj ntsig thiab cov khoos kas kev noj qab haus huv 
muaj kev nyab xeeb rau kev siv thiab tsis muaj kev cuam tshuam rau 
ib daim ntawv thov nkag teb chaws uas koj tau ua. Yog xav paub ntxiv 
txog kev tsub nqi them rau pej xeem, nyeem daim ntawv tshaj tawm no 
los ntawm NC Lub Chaw Rau Kev Ncaj Ncees. 

Cov neeg tsiv teb tsaws chaw uas tsis muaj ntaub ntawv puas muaj cai 
tau txais Medicaid?
Cov neeg tsiv teb tsaws chaw uas tsis muaj ntaub ntawv muaj cai tau 
txais Medicaid xwm txheej ceev. Txawm li cas los xij, cov neeg tsiv teb 
tsaws chaw uas tsis muaj ntaub ntawv tsis muaj cai sau npe rau kev 
duav roos fab kev noj qab haus huv uas tau txais kev txhawb nqa ntawm 
tsoom fwv suav nrog Medicaid, CHIP, los sis Medicare tag nrho, los sis 
mus yuav kev duav roos los ntawm Lub Khw Lag Luam Saib Xyuas Kev 
Saib Xyuas Kev Noj Qab Haus Huv (Health Care Marketplace, ACA). Cov 
neeg tsiv teb tsaws chaw uas tsis muaj ntaub ntawv tsuas yog muaj 
feem tsim nyog tau txais Medicaid thaum muaj xwm txheej ceev los sis 
kev pab cuam kev phais yug me nyuam thiab kev yug me nyuam. 

Cov kev pab cuam Medicaid xwm txheej ceev yog dab tsi thiab leej 
twg thiaj muaj cai? 
Txhua tus neeg tej zaum yuav muaj cai tau txais Medicaid thaum muaj 
xwm txheej ceev yog tias lawv ua tau raws li cov nyiaj khwv tau los thiab 
cov kev cai tsim nyog rau kev nyob nrog lub xeev North Carolina (muab 
pov thawj lawv nyob hauv North Carolina, xws li daim duab ID nrog 
koj qhov chaw nyob, daim nqi dej nqi hluav taws xob, daim ntawv xauj 
tsev los sis cov ntaub ntawv ntawm kev ua hauj lwm). Cov neeg uas tsis 
yog neeg xam xaj As Mes Kas tsis muaj ntaub ntawv uas tsis tsim nyog 
tau txais kduav roos kev noj qab haus huv tag nrho raws li Medicaid 
tuaj yeem tau txais kev duav roos rau cov kev pab cuam kho mob xwm 
txheej ceev. North Carolina muaj ib tus neeg cog lus ua hauj lwm tshaj 
xyuas kev kho mob xwm txheej ceev hauv xeev uas txiav txim siab seb 
qhov xwm txheej puas yog kev kho mob xwm txheej ceev thiab txiav 
txim siab hnub tim uas Medicaid tuaj yeem duav roos. Qhov kev duav 
roos yog txwv rau qee hnub, pib nrog hnub uas muaj xwm txheej ceev 
rau kev kho mob tshwm sim thiab xaus nrog hnub uas muaj xwm txheej 
ceev rau kev kho mob daws tau. Piv txwv li, thaum ib tus neeg muaj kev 
ua tsheb sib tsoo thiab raug coj mus rau ER los sis cov poj niam uas yug 
thiab tsis muaj kev tuav pov hwm.  

Leej twg yog tus muaj cai tau txais Medicaid nyob rau hauv yim neeg 
uas muaj qhov xwm txheej kev nkag teb chaws?
Txhua tus neeg thov yuav tsum ua kom tau raws li qhov chaw nyob 
ntawm lub xeev qhov thiab cov nyiaj khwv tau los. Cov niam txiv tuaj 
yeem thov rau lawv tus kheej thiab/los sis lawv cov me nyuam. 

• Cov niam txiv uas tsis muaj xwm txheej kev nkag teb chaws raug 
cai, muaj cai tau txais kev pab cuam xwm txheej ceev nkaus xwb.

• Lawv cov me nyuam tej zaum yuav muaj cai tau txais Medicaid tag 
nrho yog tias lawv muaj xwm txheej kev nkag teb chaws uas tsim 
nyog. Qhov no muaj tseeb txawm tias lawv niam lawv txiv tsis qhov 
xwm txheej kev nkag teb chaws uas tsim nyog.

Yog tias tsuas yog ib tus neeg hauv tsev neeg tab tom thov rau kev tuav 
pov hwm los sis kev pab cuam, tsuas yog tus (cov) neeg thov yuav tsum 
muab cov ntaub ntawv xwm txheej kev nkag teb chaws los sis lawv tus 
lej xaus saus. Lwm cov neeg hauv tsev neeg uas tsis thov tsis tas yuav 
muab cov ntaub ntawv kev nkag teb chaws. 

Cov ntaub ntawv dab tsi uas cov niam txiv tsis muaj ntaub ntawv yuav 
tsum muab yog tias lawv muaj cov me nyuam yaus uas muaj cai tau 
txais Medicaid?
Cov niam txiv uas ua ntawv thov rau lawv cov me nyuam uas muaj cai 
yuav tsum tau muab cov npe ntawm txhua tus tswv cuab hauv lawv yim 
neeg, lawv qhov chaw nyob xa ntawv, ib qho kev txheeb xyuas ntawm 
cov nyiaj khwv tau los, thiab cov ntaub ntawv pov thawj ntawm cov 
neeg nyob nrog hauv lub xeev los ntawm cov niam txiv los txiav txim 
siab tus me nyuam qhov kev muaj cai nrog rau daim ntawv thov uas tau 
kos npe. Cov niam txiv tsis tas yuav muab cov ntaub ntawv kev nkag teb 

chaws los sis tus lej xaus saus rau lawv tus kheej yog tias lawv tsis thov 
Medicaid rau lawv tus kheej. Medicaid tsis tshaj tawm cov ntaub ntawv 
rau kev tswj siv txoj cai los sis ICE. 

Cov neeg uas muaj Xwm Txheej Tau Txais Kev Tiv Thaiv Ib Ntus 
(Temporary Protected Status, TPS) puas tuaj yeem thov Medicaid?
Tsis yog, cov neeg uas muaj TPS tsis tuaj yeem thov kev duav roos kev 
noj qab haus huv tag nrho los ntawm Medicaid. Txawm li cas los xij, lawv 
tuaj yeem muaj cai tau txais Medicaid xwm txheej ceev yog tias lawv ua 
tau raws li cov nyiaj tau los thiab kev tsim nyog uas muaj cai nyob nrog 
hauv xeev North Carolina. Cov poj niam uas cev xeeb tub thiab cov me 
nyuam yaus uas hnub nyoog qis dua 19 xyoos uas muaj TPS muaj cai 
thov Medicaid yog tias lawv ua tau raws li tag nrho lwm cov kev cai uas 
muaj cai thiab tsis raug rau lub ncua sij hawm tos li tsib lub xyoos. Cov 
neeg uas muaj TPS tuaj yeem thov rau kev duav roos thiab pab them nqi 
rau kev tuav pov hwm raws li Lub Khw Lag Luam Saib Xyuas Kev Noj 
Qab Haus Huv (Health Care Marketplace, ACA).

Cov neeg tau txais Kev Txiav Txim Uas Raug Ncua rau Kev Tuaj Txog 
Thaum Tseem Yau (Deferred Action for Childhood Arrivals, DACA) 
puas tuaj yeem tau txais Medicaid?
Tsis yog. Raws li cov cai uas tau tshaj tawm los ntawm Lub Chaw Pab 
Cuam Medicare thiab Medicaid (Centers for Medicare and Medicaid 
Services, CMS), cov neeg uas muaj qhov xwm txheej Kev Txiav Txim Uas 
Raug Ncua rau Kev Tuaj Txog Thaum Tseem Yau tsis suav tias yog raug 
cai nyob rau tam sim no rau lub hom phiaj ntawm kev muaj cai tau txais 
duav roos kev noj qab haus huv. Cov neeg uas muaj DACA muaj cai tau 
txais kev pab cuam Medicaidj xwm txheej ceev thaum xav tau. 

Puas yog cov neeg ua liaj ua teb uas muaj vis xaj H-2A muaj cai tau 
txais Medicaid?
Cov neeg ua liaj ua teb uas muaj qhov xwm txheej tam sim no raug cai 
tej zaum yuav muaj cai tau txais yog tias lawv yog poj niam cev xeeb tub 
los sis me nyuam yaus hnub nyoog qis dua 19 xyoos. Lwm tus neeg tag 
nrho muaj cai tau txais kev pab cuam Medicaid xwm txheej ceev. Cov 
neeg uas muaj vis xaj H-2A tuaj yeem thov rau kev duav roos thiab pab 
them nqi rau kev tuav pov hwm raws li Lub Khw Lag Luam Saib Xyuas 
Kev Noj Qab Haus Huv.

Cov neeg tuav vis xaj ib ntus (xws li tus tub ntxhais kawm, neeg ncig 
teb chaws, ua hauj lwm, vis xaj U thiab ntau ntxiv) puas muaj cai tau 
txais Medicaid? 
Tej zaum lawv yuav muaj cai tau txais thiab raug zam los ntawm tsib lub 
xyoos yog tias lawv yog poj niam cev xeeb tub los sis me nyuam yaus 
hnub nyoog qis dua 19 xyoos. Cov neeg laus uas tsis xeeb tub uas muaj 
hnub nyoog 19 xyoos nce mus tsuas yog tsim nyog tau txais kev pab 
cuam Medicaid xwm txheej ceev. Cov neeg thov tsuas yog rau cov kev 
pab cuam xwm txheej ceev tsis tas yuav muab cov ntaub ntawv ntawm 
xwm txheej kev nkag teb chaws.  Cov neeg uas muaj vis xaj ib ntus uas 
yog neeg nyob hauv North Carolina tuaj yeem thov rau kev duav roos 
thiab pab them nqi rau kev tuav pov hwm raws li Lub Khw Lag Luam 
Saib Xyuas Kev Noj Qab Haus Huv.

Puas xav tau kev pab? Muaj kev teev rau kev teem caij kev sau npe pub 
dawb nrog Tus Neeg Coj Kev uas tshaj lij. Kev teem caij tuaj yeem teem 
sij hawm hauv oos lais ntawm https://ncnavigator.net/schedule-online 
los sis hauv xov tooj ntawm 1-855-733-3711. Cov Neeg Coj Kev tuaj yeem 
pab nrog ob daim ntawv thov ntawm Lub Khw Lag Luam Saib Xyuas 
Kev Noj Qab Haus Huv thiab Medicaid, thiab cov kev pab cuam uas muaj 
li 20+ hom lus. 
Yog xav paub ntau ntxiv, mus saib  
Medicaid.nc.gov/immigration.

